
VEDTAK: 
I NOU 2010:5 Står det mellom anna: 

− ”Utvalget mener at behovet for hjelpemidlar i dagliglivet i stor utstrekning har samanheng med 
behovet for helse- og sosialtenester, særlig rehabilitering og pleie og omsorg. Det er derfor 
ønskelig at kommunane får et meir heilheitleg ansvar for hjelpemidlar i dagliglivet, også i de 
tilfeller hvor behovet for hjelpemidlar antas å være permanent.” 

− ”For å legge til rette for formåls- og kostnadseffektive løysningar anbefaler utvalet at de 
hjelpemidlar som blir kommunalt ansvar legges inn i kommunenes rammefinansiering.”   

  

Eldrerådet i Skodje meinar at alle innbyggarane i landet har krav på eit likeverdig 
hjelpemiddeltilbod – økonomien i bustadkommunen kan ikkje vera avgjerande for kva tilbod den 
enkelte skal få. Retten til hjelpemidlar må vere uavhengig av kva økonomi kommune har og kvar du 
bor i landet. Tilboda gjeld eit fåtal innbyggjarar, og av erfaring veit vi at det er brukarane av desse 
teneste, som blir skadelidande når at ansvaret blir overført til kommunane, og finansieringa blir ein 
del av rammeoverføringane til kommunane. Då er det kommunane som bestemmer kva pengane 
skal brukast til. 

 

Det er heilt urealistisk å byggja opp ein slik spesialkompetanse som hjelpemiddelsentralane har i 
den enkelte kommune. Det blir foreslått at innkjøpsansvaret skal ligge hos staten, og at kommunane 
skal betale – dette blir det ei fullstendig pulverisering av ansvaret, og det vil gå utover dei som treng 
hjelpemidlar. 

Eldrerådet ser ikkje bort frå at det kan vera nødvendig med mindre endringar i oppgåvefordelinga, 
men ikkje i det omfang som bli foreslått i NOU 2010:5. 

 

Eldrerådet i Skodje går imot forslaget i NOU 2010:5 om auka kommunalt ansvar for 
basishjelpemidlar . Hjelpemiddelsentralane er kompetansesentra, og den må på ingen måte byggast 
ned. 

 

Eldrerådet føreset at saka vert handsama vidare i formannskap, evt. kommunestyre. 
 


